MINUTI 

KAMRA TAD-DEPUTATI

IT-TNAX-IL PARLAMENT

GRUPP PARLAMENTARI DWAR IL-KAPITALI EWROPEA TAL-KULTURA 

LAQGĦA NRU. 2

It-Tlieta, 21 ta’ Jannar 2014  

Il-Grupp Parlamentari dwar il-Kapitali Ewropea tal-Kultura iltaqa' fil-Palazz, il-Belt Valletta,  fis-7.02 p.m.

L-Onor. Deo Debattista, President tal-Grupp, ippreseda.

PREŻENTI: L-Onor. Chris Agius (sostitut tal-Onor. Luciano Busuttil), l-Onor. Claudette Buttigieg (sostitut tal-Onor. Francis Zammit Dimech) u l-Onor. Mario de Marco.

SKUŻAT: L-Onor. Luciano Busuttil kien fuq xogħol parlamentari ieħor.

TALBA

L-Iskrivan tal-Grupp qal it-talba.

MINUTI

Il-Minuti tal-laqgħa Nru. 1  li saret fis-26 ta’ Novemrbu, 2013 kienu konfermati.

LAQGĦA MAL-ONOR. JOSÈ HERRERA, SEGRETARJU PARLAMENTARI GĦALL-KULTURA U GVERN LOKALI, U MAS-SUR JASON MICALLEF, CHAIRMAN TAL-FONDAZZJONI VALLETTA 2018, DWAR IL-PROĠETT: IL-BELT VALLETTA KAPITALI EWROPEA TAL- KULTURA 2018 (V18)

Fid-diskussjoni ħadu sehem ukoll l-Onor. Josè Herrera, Segretarju Parlamentari għall-Kultura u Gvern Lokali, is-Sur Jason Micallef, Chairman tal-Fondazzjoni Valletta 2018, u s-Sur Karsten Xuereb, project co-ordinator.

Is-Sur Jason Micallef għamel preżentazzjoni dwar il-miżuri li ttieħdu mil-lat amministrattiv, fosthom, li l-bord tad-diretturi żdied minn 6 għal 10 membri u d-deċiżjoni unanima tal-bord sabiex il-kuntratti tal-artistic director, is-Sur Wayne Marshall, u tas-6 artistic programme directors, li għalqu fl-aħħar tal-2013, ma jiġġeddux. 

Is-Sur Micallef ippreżenta lill-Membri tal-Grupp ktejjeb intitolata Overview of the work by the Valletta 2018 Foudation in 2013 kif ukoll ta ħarsa lejn l-inizjattivi u l-proġetti li l-fondazzjoni nediet jew li għad trid tniedi, fosthom, il-Cultural Mapping, il-Band on the Run, l-iStory Works u l-branding li kien qed isir u li kien se jsir permezz tat-Tournament tal-Football ta’ Taħt is-17-il Sena tal-UEFA li kellu jiġi organizzat f’Malta u waqt it-tlugħ tal-poloz tiegħu li kellu jsir f’St James Cavalier.

Is-Segretarju Parlamentari għall-Kultura u Gvern Lokali, l-Onor. Josè Herrera, informa lill-Grupp li, apparti l-lista ta’ proġetti li kien tkellem fuqhom fil-laqgħa tal-20 ta’ Novembru 2013, kien se jsir xogħol ukoll fil-ġnien botaniku tal-Argotti li jagħmel parti mill-Ospizio fil-Furjana.

Is-Segretgarju Parlaementari u ċ-Chairman tal-Fondazzjoni wieġbu għall-mistoqsijiet li sarulhom mill-Membri tal-Grupp.

Fit-8.26 p.m. il-Grupp aġġorna għat-Tlieta 18 ta’ Frar 2014 bl-istess aġenda.

